
बाईंनी फळ्यावर लिहिताना ते शब्द वेगळ्या क्रमाने कसे लिहिले ते पाहा.  

रोहनने विचारले, ‘‘बाई, तुम्ही शब्दांचा क्रम कसा लावला ?’’

बाई म्हणाल्या, ‘‘शब्द नीट ऐकले की त्यांचा क्रम लावता येतो.’’

‘‘पण बाई मला नाही समजलं, क्रम कसा लावायचा ते.’’ नेहा म्हणाली.

बाई म्हणाल्या, ‘‘त्यात काय अवघड आहे ? मुळाक्षरांचा क्रम व मी लावलेला शब्दांचा क्रम 
पाहा म्हणजे कळेल.’’ बाई पुढे म्हणाल्या, ‘‘आता मी आणखी काही शब्द लिहिते.’’

बाईंनी फळ्यावर खालील शब्द अर्थासहित लिहिले. 

दिनांक ः  
हजर  ः  
गैरहजर ः 
एकूण पट ः

कोकरू 	 - 	 शेळीचे पिलू
माळरान 	 - 	 खडकाळ जमीन
गर्द 	 - 	 दाट 
तोबरा भरणे 	 - 	 तोंड भरून खाणे
वाट	 - 	 रस्ता
परतणे 	 - 	 माघारी फिरणे
हद‌्द 	 - 	 सीमा 
गुराखी 	 -	 गुरे राखणारा 
शहारा येणे 	 - 	 अंगावर काटा येणे
सृष्टी 	 - 	 पृथ्वी, जग, निसर्ग
काळोख 	 - 	 अंधार 

बाई म्हणाल्या, ‘‘आता हेच शब्द मी वेगळ्या क्रमाने लिहिते.’’
बाईंनी फळ्यावर खालीलप्रमाणे शब्दांचा क्रम लावून दाखवला आणि विचारले, ‘‘मी कसा क्रम 

लावला, कोण सांगेल ?’’ 

नीता म्हणाली, ‘‘बाई, तुम्ही मुळाक्षरांच्या क्रमाप्रमाणे शब्दांचा क्रम लावला आहे.’’
बाई आनंदित होऊन म्हणाल्या, ‘‘शाबास !’’ 

	 खालील शब्द मोठ्याने वाचा. ते मुळाक्षरांच्या क्रमाने लावून लिहा. 
	 दंगा, दमा, दिशा, दूर, देणेकरी, दात, दीपमाळ, दुखापत, दोरा, दैनिक, दौलत. 

उपक्रम ः तुमच्या पुस्तकातील कोणत्याही पाच पाठांतील शब्‍दार्थ मुळाक्षरांच्या क्रमाने वहीत लिहा. त्याला 
‘माझा शब्दसंग्रह’ हे नाव द्या. 

स्वाध्याय

दिनांक ः  
हजर  ः  
गैरहजर ः 
एकूण पट ः

काळोख 	 - 	 अंधार
कोकरू 	 - 	 शेळीचे पिलू 
गर्द 	 - 	 दाट 
गुराखी 	 -	 गुरे राखणारा
तोबरा भरणे - 	 तोंड भरून खाणे
परतणे 	 - 	 माघारी फिरणे
माळरान 	 - 	 खडकाळ जमीन
वाट	 - 	 रस्ता
शहारा येणे 	 - 	 अंगावर काटा येणे
सृष्टी 	 - 	 पृथ्वी, जग, निसर्ग
हद्‌द 	 - 	 सीमा 

